
Bhuvanamandale Navayugamudayatu

ಭುವನಮಂಡಲೇ ನವಯುಗಮುದಯತು

ಭುವನಮಂಡಲೇ ನವಯುಗಮುದಯತು ಸದಾ ವಿವೇಕಾನಂದಮಯಮ್ ।
ಸುವಿವೇಕಮಯಂ ಸ್ವಾನಂದಮಯಮ್  ॥
ತಮೋಮಯಂ ಜನಜೀವನಮಧುನಾ ನಿಷ್ಕ್ರಿಯತಾಽಽಲಸ್ಯಗ್ರಸ್ತಮ್     ।
ರಜೋಮಯಮಿದಂ ಕಿಂವಾ ಬಹುಧಾ ಕ್ರೋಧ -ಲೋಭ-ಮೋಹಾಭಿಹತಮ್ ।
ಭಕ್ತಿ -ಜ್ಞಾನ -ಕರ್ಮ-ವಿಜ್ಞಾನೈಃ  ಭವತು ಸಾತ್ವಿಕೋದ್ಯೋತಮಯಮ್   ॥ ೧॥
ವಹ್ನಿವಾಯುಜಲಬಲವಿವರ್ಧಕಂ  ಪಾಂಚಭೌತಿಕಂ ವಿಜ್ಞಾನಮ್  ।
ಸಲಿಲನಿಧಿತಲಂ ಗಗನಮಂಡಲಂ ಕರತಲ-ಫಲಮಿವ ಕುರ್ವಾಣಮ್ ।
ದಿಕ್ಷು -ವಿಕೀರ್ಣಂ ಮನುಜಕುಲಮಿದಂ ಘಟಯತು ಚೈಕಕುಟುಂಬಮಯಮ್ ॥ ೨॥
ಸಗುಣಾಕಾರಂ ಹ್ಯಗುಣಾಕಾರಂ  ಏಕಾಕಾರಮನೇಕಾಕಾರಮ್ ।
ಭಜಂತಿ ಏತೇ ಭಜಂತು ದೇವಂ ಸ್ವಸ್ವನಿಷ್ಠಯಾ    ವಿಮತ್ಸರಮ್  ।
ವಿಶ್ವಧರ್ಮಮಿಮಮುದಾರಭಾವಂ  ಪ್ರವರ್ಧಯತು  ಸೌಹಾರ್ದಮಯಮ್ ॥ ೩॥
ಜೀವೇ ಜೀವೇ ಶಿವಸ್ವರೂಪಂ  ಸದಾ ಭಾವಯತು ಸೇವಾಯಾಮ್ ।
ಶ್ರೀಮದೂರ್ಜಿತಂ  ಮಹಾಮಾನವಂ ಸಮರ್ಚಯತು ನಿಜಪೂಜಾಯಾಮ್ ।
ಚರತು ಮಾನವೋಽಯಂ ಸುಹಿತಕರಂ ಧರ್ಮಂ ಸೇವಾತ್ಯಾಗಮಯಮ್  ॥ ೪॥

